
Le Chevalier
[B2r] Certes, ma dame, à tousjours
Seray vostre loyal servant,
Mais tenez moy vray convenant
Et je vous promectz sur ma vie
Que jamais n’auray autre amye,
Je vous le promectz et le jure.
La Dame
Pour Dieu point ne soyez parjure,
Monstrez vous estre noble en cueur:
De m’amour estes possesseur
Sans nulle contrarieté;
Faites à vostre volunté,
Certes à vous je suis donnee.
Le Chevalier
Ma chere dame honnoree,
Je vous mercye humblement.
Mon cueur, mon corps tout en present,
Je vous donne sans nul diffame,
Et si vous jure sur mon ame
Que loyaulment vous serviray
À tousjours, tant que je vivray,
Je vous promectz par mon serment.
La Dame
Je vous prie amoureusement

